Монгол Улсын Их Хурлын 2011 оны намрын ээлжит чуулганы Нэгдсэн бүртгэл, мэдээллийн түр хорооны 2012 оны 2 дугаар сарын 9-ний өдөр /Пүрэв гариг/-ийн хуралдаан 18 цаг 50 минутад Төрийн ордны “Б” танхимд эхлэв.


УИХ-ын гишүүн Б.Батбаяр ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 15 гишүүнээс 8 гишүүн ирж, 53.3 хувийн ирцтэй байв. 
Нэг.Түр хорооны даргыг сонгох тухай асуудал

Хэлэлцэж буй асуудалтай холбогдуулан Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт П.Туяа нар байлцав.

Түр хорооны даргад нэр дэвшүүлэх асуудлаар УИХ дахь Монголын ардын намын бүлгийн саналыг УИХ-ын гишүүн Су.Батболд танилцуулав.
Б.Батбаяр:-УИХ-ын  гишүүн Наваансамдангийн Ганбямбыг Нэгдсэн бүртгэл, мэдээллийн түр хорооны даргаар сонгох саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн С.Бямбацогт УИХ-ын чуулганы нэгдсэн хуралдаанд танилцуулахаар тогтов.

Хуралдаан 18 цаг 52 минутад өндөрлөв.

Тэмдэглэлтэй танилцсан:

Ц.НАРАНТУЯА

УИХ-ЫН 2011 ОНЫ НАМРЫН ЭЭЛЖИТ ЧУУЛГАНЫ 

НЭГДСЭН БҮРТГЭЛ, МЭДЭЭЛЛИЙН ТҮР ХОРООНЫ 
2012 ОНЫ  2 ДУГААР САРЫН 9-НИЙ  ӨДРИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 18 цаг 50 минутад эхлэв.
Б.Батбаяр:-Нэгдсэн бүртгэл, мэдээллийн түр хорооны хуралдаан эхэлснийг мэдэгдье. Хуралдаанд 15 гишүүнээс 8 гишүүн ирсэн байна. Ингээд хуралдаанаар түр хорооны даргыг сонгох тухай асуудал ярилцана. Хэлэлцэх асуудлын талаар өөр саналтай гишүүн байна уу? байхгүй байна.
Түр хорооны даргад УИХ-ын гишүүн Н.Ганбямбын нэрийг дэвшүүлэх тухай УИХ дахь Монгол ардын намын бүлгийн саналыг танилцуулна. Су.Батболд гишүүн танилцуулна.

Су.Батболд:-Эрхэм гишүүдийн энэ өдрийн мэндийг дэвшүүлье. Манай түр хороо байгуулагдаад нэлээн удаж байгаа. Түр хорооны даргын асуудлыг шийдээгүй байсан. Түр хорооны даргад УИХ дахь Монгол ардын намын бүлгээс гишүүн Ганбямбын нэрийг дэвшүүлж байгаа юм. Асуудлыг хэлэлцэн шийдвэрлэж өгөхийг хүсье. Баярлалаа.

Б.Батбаяр:-Баярлалаа. УИХ-ын гишүүд УИХ дахь Монгол ардын намын бүлгийн санал болон нэр дэвшигчээс асуулт асууж,  хариулт авна. Асуулт асуух гишүүд байна уу? алга байна. 

Үг хэлэх гишүүд байна уу? алга байна.

Наваансамдангийн Ганбямбыг Нэгдсэн бүртгэл, мэдээллийн түр хорооны даргад нэр дэвшүүлэхийг дэмжье гэсэн гишүүд гараа өргөнө үү. 100 хувь.

Түр хорооны санал, дүгнэлтийг УИХ-ын чуулганы нэгдсэн хуралдаанд УИХ-ын гишүүн Бямбацогт танилцуулна.

Баярлалаа, та бүхэнд.

Соронзон хальснаас буулгасан:

